
				এই পাতাটির মুদ্রণ সংশোধন করা প্রয়োজন। 
So'
পঞ্চক।
তুমি
অচলায়তন
গান
বেজে ওঠে পঞ্চমে স্বর,
কেঁপে ওঠে বন্ধ এ ঘর,
বাহির হতে দুয়ারে কর
কেউ তো হানে না।
আকাশে কার ব্যাকুলতা,
বাতাস বহে কার বারতা,
এ পথে সেই গোপন কথা
কেউ তো আনে না।
ডাক দিয়েছ কোন্ সকালে
কেউ তা জানে না ।
ছাত্রদলের প্রবেশ
প্রথম ছাত্র। ওহে পঞ্চক ।
পঞ্চক । না ভাই, আমাকে বিরক্ত ক'রো না।
দ্বিতীয় ছাত্র। কেন। হল কী তোমার ।
পঞ্চক। ওঁ তট তট তোতয় তোতয়—
তৃতীয় ছাত্র। এখনও তট তট তোতয় তোতয় ঘুচল না? ও যে
আমাদের কোন্কালে শেষ হয়ে গেছে তা মনেও আনতে পারিনে।
প্রথম ছাত্র । না ভাই, পঞ্চককে একটু পড়তে দাও ; নইলে ওর
কী গতি হবে ।
এখনও ও বেচারা তট তট করে মরছে— আমাদের যে
ধ্বজাগ্রকেরী পর্যন্ত শেষ হয়ে গেছে !
দ্বিতীয় ছাত্র ৷
আচ্ছা পঞ্চক, এখনও তুমি চক্রেশমন্ত্র শেখনি ?
পঞ্চক। না।

